Drög                                                                                       29.3.2006

REGLUGERÐ
um flokkun loftfara. 

I. Almenn ákvæði.
1. gr.
Gildissvið og framkvæmd.
Reglugerð þessi gildir um öll skráð loftför á íslandi. Loftför skal flokka samkvæmt ákvæðum hennar.

Flugmálastjórn Íslands sér um framkvæmd þessarar reglugerðar og sker úr um ágreiningsefni sem rísa kunna í því sambandi, sbr. einnig ákvæði 10. gr. reglugerðarinnar.


2. gr.
Orðskýringar.
Þegar eftirfarandi orð og orðasambönd eru notuð í þessari reglugerð hafa þau merkingu þá sem hér segir:

Einkaflug (Private aviation) : Flugstarfsemi sem stunduð er fyrst og fremst ánægjunnar vegna eða til að afla frekari réttinda og ekkert endurgjald kemur fyrir. Það telst jafnframt einkaflug ef maður flýgur í tengslum við starf sitt og hefur hvorki hagnað af rekstri loftfarsins né fær sérstaklega greitt fyrir að stjórna því. Það telst ekki endurgjald þótt aðiljar skipti með sér beinum kostnaði vegna rekstrar loftfarsins.

Flutningaflug (Commercial air transport operation): Starfræksla loftfars sem felur í sér flutninga á farþegum, vörum eða pósti gegn endurgjaldi.

Verkflug (Aerial work) : Starfræksla loftfars í sérhæfðri starfsemi og þjónustu, svo sem í landbúnaði, byggingavinnu, við ljósmyndun, landmælingar, athuganir og eftirlit úr lofti, leit og björgun, auglýsingaflug o.fl. því um líkt.

Lofthelgi (Airspace): Með lofthelgi er átt við loftrými innan lofthjúps jarðar, sem markast af 12 sjómílum frá grunnlínu í samræmi við lög nr. 41/1979.

EASA(European Aviation Safety Agency): Flugöryggisstofnun Evrópu. 

Loftfar (Aircraft) : Sérhvert það tæki sem haldist getur á flugi vegna verkana loftsins annarra en loftpúðaáhrifa við yfirborð jarðar. Loftfar getur í því samhengi sem kveðið er á um í reglugerð þessari verið flugvél, þyrla, sviffluga/mótorsviffluga, loftskip eða frjáls loftbelgur.

EASA loftfar (EASA Aircraft): Loftfar sem fellur undir reglur EASA um lofthæfi samkvæmt reglugerð Evrópuþingsins og ráðsins (EB) nr. 1592/2002 frá 15. júlí 2002, um stofnun Flugöryggisstofnunar Evrópu og reglugerðum sem tengjast henni.
Annað loftfar en EASA loftfar(non-EASA Aircraft): Loftfar sem ekki fellur undir reglur EASA en íslensk lög og reglur gilda alfarið um. Loftför íslenskra yfirvalda sem eingöngu eru notuð við löggæslu og tollaeftirlit eða viðlíka starfsemi falla eingöngu undir íslensk  lög. Þetta gildir eins þó loftfar sömu gerðar sé notað við aðra starfsemi og geti sem slíkt fallið undir reglur EASA.

Sérstakt lofthæfiskírteini (Special Certificate of Airworthiness): Lofthæfiskírteini sem er bundið takmörkunum.
Vottunarforskrift (Certification specification): Kröfur EASA um vottun og lofthæfi fyrir loftför t.d. EASA Certification Specification nr. 25 fyrir stórar flugvélar.

Tegundarskírteini (Type Certificate): Skírteini/vottorð sem er gefið út af stofnunum eins og EASA í Evrópu eða FAA í Bandaríkjunum eftir að sýnt hefur verið fram á, að hönnun loftfars, hreyfils eða lofskrúfu uppfylli kröfur um lofthæfi hjá þessum stofnunum og að unnt sé að fljúga loftfarinu á öruggan hátt við eðlilegar aðstæður.
II. Flokkunarkerfi.
3. gr.
EASA loftför.
Flugmálastjórn skal flokka EASA loftför samkvæmt reglugerð framkvæmdastjórnar (EB) nr. 1702/2003 frá 24. september 2003 (EASA Part 21) um framkvæmdareglur varðandi lofthæfi og umhverfisvottun loftfara og tilheyrandi framleiðsluvara, íhluta og búnaðar, svo og vottun hönnunar og framleiðslufyrirtækja.
Samkvæmt grein 21A.173 í fyrrgreindri reglugerð flokkast lofthæfiskírteini EASA loftfara  þannig: 

a) Lofthæfiskírteini (Certificate of airworthiness)
b) Takmarkað lofthæfiskírteini (Restricted certificate of airworthiness) 
c) Leyfi til flugs (Permit to fly) 

4. gr.
Önnur loftför en EASA loftför.
Flugmálastjórn skiptir loftförum öðrum en EASA loftförum í eftirtalda megin flokka fyrir sérstakt lofthæfiskírteini: 
a) Takmarkað flugleyfi  


b) Heimasmíði   


c) Öldungaflokkur

III. Flokkunarkröfur

5.gr.
EASA loftför.

Reglugerð framkvæmdastjórnar (EB) nr. 1702/2003 kveður á um almennar tæknilegar kröfur og verklag við stjórnun varðandi lofthæfi- og umhverfisvottun loftfara og tilheyrandi framleiðsluvara, íhluta og búnaðar. 
Lofthæfiskírteini EASA loftfara flokkast nánar þannig :

a) Lofthæfiskírteini skal gefa út fyrir loftför sem eru í samræmi við tegundarskírteini sem er gefið út samkvæmt reglugerð framkvæmdastjórnar (EB) nr. 1702/2003 af EASA.
b) Takmarkað lofthæfiskírteini skal gefa út fyrir loftför: 
1. sem eru í samræmi við takmarkað tegundarskírteini sem hefur verið gefið út      samkvæmt reglugerð framkvæmdastjórnar (EB) nr. 1702/2003 af EASA; 
eða 
2. sem EASA hefur samþykkt að uppfylli sérstakar vottunarforskriftir sem tryggja nægjanlegt öryggi, að mati stofnunarinnar.

c) Leyfi til flugs skal gefið út fyrir loftför sem uppfylla ekki eða ekki hefur verið sýnt fram á að uppfylli viðeigandi vottunarforskriftir en eru enga að síður hæf til öruggs flugs við skilgreindar aðstæður.
6 gr.

Önnur loftför en EASA loftför.
Flugmálastjórn skiptir loftförum öðrum en EASA loftförum í eftirtalda megin flokka fyrir sérstakt lofthæfiskírteini samkvæmt eftirgreindum ákvæðum: 
a) Takmarkað flugleyfi
Heimilt er að gefa út “Takmarkað flugleyfi” fyrir loftför sem ekki fullnægja viðeigandi vottunarforskriftum ef sýnt hefur verið fram á að unnt sé að fljúga loftfarinu á öruggan hátt. Það skal gefið út með viðeigandi takmörkunum, einkum til að vernda öryggi þriðja aðila, til eftirfarandi notkunar:

─ Afhendingarflug: verið að taka við loftfari og yfirfara það og prófa loftfar ásamt tækjum og búnaði.
─ Ferjuflug: loftfari er flogið til ákveðins staðar til viðgerðar, breytinga, viðhalds, geymslu, eða afhendingar.
─ Flug með yfirþyngd: sú staða kann að koma upp að loftfari fái leyfi til að fljúga með yfirþyngd í mjög takmarkaðan tíma eða flug.
─ Leitar- og björgunarflug: loftfari kann að vera breytt þannig að það uppfyllir ekki að öllu leiti vottunarforskriftir. Ætlað landhelgisgæslu og lögregluyfirvöldum.
─ Reynsluflug: í kjölfar viðhalds ef við á, í þágu rannsókna og þróunar, til að sýna fram á að reglugerðir séu uppfylltar.
─ Sýningarflug: loftfar fær t.d. flugleyfi á flugsýningu, keppnisflug, kynningar- og söluflug, o.fl.
─ Tómstundaflug: loftfari er eingöngu flogið til afþreyingar í tómstundum en ekki í flutningaflugi eða verkflugi.
─ Varðveisla á loftfari: loffari bjargað úr hættu eða frá hættusvæði.
─ Þjálfunarflug: þjálfun á flugáhöfn. 

b) Heimasmíði 
Með heimasmíði loftfara er átt við:
a) nýsmíði léttra loftfara eftir eigin hönnunargögnum eða eftir gögnum sem áður hafa verið samþykkt samkvæmt reglugerð um heimasmíði loftfara á Íslandi eða í öðru landi.

b) breytingu á samþykktu heimasmíðuðu loftfari eða öðru léttu loftfari  sem fellur undir flokk um heimsmíði eftir hönnunargögnum hlutaðeigandi smiðs, sem samþykkt hafa verið samkvæmt reglugerð um heimasmíði, eða eftir öðrum gögnum sem hafa verið samþykkt samkvæmt sömu reglugerð á Íslandi eða í öðru landi og notuð hafa verið við slíka endursmíði.

c) lagfæringu á ónothæfu heimasmíðuðu loftfari eða lagfæringu á öðru ólofthæfu eldra loftfari eftir gögnum samþykktum samkvæmt reglugerð um heimasmíði og með þeim takmörkunum sem Flugmálastjórn ákveður í hverju einstöku tilviki.

Í reglugerð um heimasmíð er með léttum loftförum átt við loftför, þar sem mesti leyfilegi flugtaksþungi fer ekki fram úr 1000 kg.


c) Öldungaflokkur
Með “Öldungaflokki” er átt við loftför sem:
1) eru verksmiðjuframleidd samkvæmt forskrift eða staðli sem ekki er viðurkenndur af EASA. Með því að uppfylla fastákveðnar eða sérstaklega viðurkenndar lofthæfiskröfur, sem settar eru af Flugmálastjórn, hafa þessi loftför náð fullnægjandi lofthæfi með hliðsjón af notkuninni, eða sem 

2) hafa áður verið skráð í öðrum flokkum en eru starfrækt við önnur skilyrði (álag, umhverfi, m.m.) en þau sem upphaflega voru lögð til grundvallar við skráningu, eða 

3) sem upphaflega voru hönnuð til notkunar í hernaði.

Þær takmarkanir á notkunarsviði loftfarsins, sem ákveðnar eru í hlutaðeigandi tilviki, skal færa inn í flughandbók loftfarsins og/eða gera að hluta af rekstarfyrirmælum þess. Dæmi um loftför í þessu flokki eru: Oftast er um fyrrverandi herflugvélar eða gamlar sögulegar/sögufrægar flugvélar að ræða t.d. C-47, Boeing Stearman PT-17, Piper Cub J-3C, DHC-Chipmunk o.fl.
IV. Rekstrartakmarkanir loftfara
7.gr.

EASA loftför.
Almennt gildir um þessi loftför að þau teljast hæf til notkunar við margs konar flugstarfsemi og að jafnaði eru ekki settar sérstakar takmarkanir um notkun þeirra.
8 gr.

Önnur loftför en EASA loftför.

Þessi loftför eru eingöngu ætluð til einkaflugs en ekki til flutningaflugs (reglubundið áætlunarflug, leiguflug eða þjónustuflug), né verkflugs eða kennsluflugs og eru háð takmörkunum s.s.:
1. Loftfarið uppfyllir ekki kröfur um lofthæfi samkvæmt reglugerð (ESB) 1702/2003 (EASA Part 21). 

2. Skilti með eftirfarandi upplýsingum skal komið fyrir í stjórnklefa eða farþegarými loftfarsins þannig að farþegar og flugmenn sjái vel texta þess: ÞETTA LOFTFAR UPPFYLLIR EKKI KRÖFUR UM ALMENNT LOFTHÆFISKÍRTEINI EN HEFUR ÞESS Í STAÐ SÉRSTAKT  LOFTHÆFISKÍRTEINI MEÐ TAKMÖRKUNUM.

3. Heimildin takmarkast við flug í íslenskri lofthelgi nema að búið sé að afla heimilda/leyfa frá tilhlýðilegum yfirvöld þeirra landa sem sem fljúga á til.

4. Loftfarið er eingöngu ætluð til einkaflugs og því er ekki er leyfilegt að flytja vörur eða fólk gegn gjaldi.

5. Flug er takmarkað við sjónflugsreglur (VFR).

6. Almennt skal flug þessara loftfara óheimilt yfir þéttbýlu svæði, nema við flugtak og aðflug að flugvelli.

Ákvæði 4.- 6. tl. gilda ekki um flug  lögreglu og/eða landhelgisgæslu.
Nánari takmarkanir kunna að vera settar fram af hálfu Flugmálastjórnar í samræmi við mat stofnunarinnar á rekstrarlegum aðstæðum.
V. Viðurlög, stjórnsýslukæra og gildistaka.
9. gr.
Viðurlög. 
Brot gegn ákvæðum reglugerðar þessarar varða refsingu samkvæmt 141. gr. laga um loftferðir nr. 60/1998 með síðari breytingum. 


10. gr.
Stjórnsýslukæra.
Ákvörðunum Flugmálastjórnar Íslands teknum samkvæmt ákvæðum reglugerðar þessarar má skjóta til samgönguráðherra. Um málsmeðferð fer eftir ákvæðum stjórnsýslulaga. 


11. gr.
Gildistaka.
Reglugerð þessi, sem sett er samkvæmt 145. gr. laga um loftferðir nr. 60/1998, öðlast þegar gildi og birtist til eftirbreytni öllum þeim sem hlut eiga að máli.

Jafnframt fellur úr gildi reglugerð um flokkun loftfara nr. 281/1980.


Samgönguráðuneytinu,          2006.

